
TRÓNDUR ARGE

Tað er toppdystir, botn­
dystir og grannaupp­
gerðir á skránni í 10. 
umfari, ið strekkjur 

seg yvir tríggjar dagar og fýra 
ymiskt tíðspunkt. Tveir dystir 
verða fríggjadagin, sum er dýri 
biðidagur. Tá spæla Skála og B36 
á Skála, meðan grannauppgerð 
er í Fløtugerði í Fuglafirði, har ÍF 
fær vitjan av Víkingi.

Sunnudagin verður tríggir 
dystir. Klokkan 15 verður klassik­
arin millum HB og KÍ, meðan 
EB/Streymur fær vitjan av NSÍ. 
Klokkan 17 verður botndystur 
á Argjum, har AB og TB møtast

Skála-B36 (Beinleiðis 
á FM1)
Fríggjadagin klokkan 18
DÓMARI: KÁRI Á HØVDANUM
Hesin dysturin er framskund­
aður, tí Skála skal spæla seinnu 
hálvfinaluna í kappingini um 
Løgmanssteypið í komandi viku. 
Hetta er ein spennandi dystur 
millum tvey lið, sum tykjast 
hava áleið somu styrki.

Heimaliðið hevur verið 
positiva íslettið í føroysku 
landskappingini, har teir hava 
fingið 15 stig og eru á fimta plássi. 
Skála tapti 1-0 mánakvøldið 
móti KÍ.

-Um vit spæla sum vit spæla í 
seinna hálvleiki, so fara vit at fáa 
fleiri stig enn í fjør. Vit koma ikki 
at vinna allar dystirnar, men 
vit fara at klára okkum væl. Eg 
hevði verið heilt nøgdur, um vit 

kláraðu at 
stjala eitt stig 
móti endanum í 
dag. So høvdu vit 16 
stig, men vit eru ókey nøgdir 
við fyrsta triðingin, segði Eyðun 
Klakstein, venjari hjá Skála, eftir 
dystin.

Gestirnir hava meldað 
Erling Dávidsson kláran til 
dystin. Tað kemur at fylla 
væl út í verjupartinum, men 
álopsparturin hjá B36 lá eftir 
í 1-0 sigrinum á TB. Her blivu 
bæði Árni Frederiksberg og 
Lukasz Cieslewicz útskiftir.

Tað verður óiva lítil munur á 
hesum báðum liðunum.

ÍF-Víkingur
Fríggjadagin klokkan 19
DÓMARI: BJARKI DANIELSEN
F r í g g j a kv ø l d i ð  v e r ð u r 
grannauppgerð í Fuglafirði. 
Vertirnir hava Dávid Langgaard 
kláran aftur, men Høgni 
Madsen fór av vøllinum í 2-0 
tapinum móti HB sunnudagin. 
Hann verður ikki við. Fyri 
gestirnar kemur tað illa við, 
at Atli Gregersen fekk reyða 
kortið eftir dystarenda í 1-1 
javnleikinum móti EB/Streymi 
mánakvøldið. Hann hevur 

fingið leibkann í tveir dystir. 
Tað merkir, at hann ikki kann 
verða við í grannauppgerðini, 
umframt seinnu hálvfinaluni 
móti Skála.

Hartil eru Adeshina Lawal, 
Andreas Lava Olsen og Dion 
Splidt ivasamir. Mett verður, at 
Andreas Lava Olsen verður við, 
meðan tað er meiri ivasamt við 
hinum báðum.

Víkingur er favorittur, men 
spurningurin er so um Hans 

Ikki við: Jákup Pauli Breckmann 
(lærkrikin 4-6 vikur), Jógvan 
Jóannesarsson (knæið, 3-4 vikur), 
Heðin Stenberg (knæið, 6 vikur), 
Hørður Tórsson (akslaskaði, 2-4 
vikur), Tóki á Lofti (knæið)
Við aftur: Leivur H. Joensen 
(burturstaddur), Rógvi Poulsen 
(fóturin)

Ikki við: Rói Mørk Hentze 
(knæskaði, 3-4 vikur), Róaldur 
Jakobsen (fótur, langtíðarskaddur), 
Hannes Agnarsson (lær, 4 vikur), 
Erlendur Magnusson (krossband, 
langtíðarskaddur)
Ivasamir: Michal Przybylski 
(knæið), Hugin Samuelsen (knæ), 
Símun Rógvi Hansen (knæ), Bjarni 
Petersen (lærið)
Við aftur: Erling Jacobsen (lærið)

Ikki við: Andras Olsen 
(krossband, langtíðarskaddur), 
Jóhannes Hansen (krossband, 
langtíðarskaddur), Arnar Dam 
(knæ, byrjaður at venja), Leif 
Niclasen (fótur, vikur), Gestur 
Bogsson Dam (liðband, 2-3 vikur)
Ivasamur: Arnbjørn Hansen

Ikki við: Andreas Breimyr (fóturin, 
2 vikur)
Ivasamur: Brynjar Hlødversson 
(fóturin)
Við aftur: Dan Í Soylu (leikbann), 
Magnus Egilsson (leikbann)

Ikki við: Tóri Traðará (slitið 
krossbandið, úti restina av 
árinum), Henry Heinesen (nakkin, 
langtíðarskaddur), Poul N. 
Mikkelsen (knæið, helst álvarsamt), 
Høgni Madsen (fipur)

LIÐ TÍÐINDI

B36 ÍFHBAB EB/STREYMUR

ÍTRÓTTUR
Upptakt 10. umfar:

Dýrabiðidag og sunnudagin verður 10. 
umfar í Betri deildini hjá monnum. Tveir 
dystir verða fríggjakvøldið, meðan tríggir 
dystir verða sunnudagin. Afturgangandi 
fyri dystirnar í hesum umfarinum 
er, at nógv stendur upp á spæl

